ԱՄՓՈՓԱԹԵՐԹ

«ՖԻԶԻԿԱԿԱՆ ԿԱՄ ԻՐԱՎԱԲԱՆԱԿԱՆ ԱՆՁԱՆՑ, ԱՅԴ ԹՎՈՒՄ՝ ՕՏԱՐԵՐԿՐՅԱ, ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԻ ՎԵՐԱԲԵՐՅԱԼ ԲԱԶԱՅԻՆ ՏԱՐԱԾԱԿԱՆ ՏՎՅԱԼՆԵՐԻ ԵՎ ՄԵՏԱՏՎՅԱԼՆԵՐԻ ՍՏԵՂԾՄԱՆ, ՄՇԱԿՄԱՆ ԿԱՄ ՀԱՎԱՔՄԱՆ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՏԱՐԱԾԱԿԱՆ ՏՎՅԱԼՆԵՐԻ ՍՏԵՂԾՄԱՆ ՆՊԱՏԱԿՈՎ ՕԴԱԼՈՒՍԱՆԿԱՐԱՀԱՆՄԱՆ ԱՇԽԱՏԱՆՔՆԵՐԻ ԻՐԱԿԱՆԱՑՄԱՆ ՀԱՄԱՐ ԹՈՒՅԼՏՎՈՒԹՅԱՆ ՏՐԱՄԱԴՐՄԱՆ ԿԱՄ ՄԵՐԺՄԱՆ ՀԻՄՔԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ քաղաքացիական ավիացիայի կոմիտե
	09.01.2024 թ.


	
	N 1.1/9.5/103-2024

	   Ի պատասխան 2023 թվականի ապրիլի 25-ի Ձեր թիվ ՍԹ/18312-2023 գրության՝ կապված «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգի» (այսուհետ՝ Կարգ) նախագծի հետ՝ Քաղաքացիական ավիացիայի կոմիտեն առաջարկում է՝ 

   1․ Կարգի 5-րդ կետը լրացնել հետևյալ ենթակետով՝
   «1) Օդալուսանկարահանման նպատակով օդանավերով, այդ թվում անօդաչու թռչող սարքերով իրականացվող թռիչքները համաձայնեցվում են Քաղաքացիական ավիացիայի կոմիտեի հետ՝ ՀՀ օրենսդրությամբ սահմանված կարգով։»։ 

2․Կարգի 13-րդ կետը հանել՝ քանի, որ դրանով սահմանված դրույթը հակասում է 15-րդ կետի 1-ին ենթակետի դրույթին։
	Չի ընդունվել:
   Հաշվի առնելով այն հանգամանքը, որ օրենսդրությունը պարբերաբար կարող է ենթարկվել փոփոխությունների, կարգավորման ոլորտը չսահմանափակելու նպատակով բոլոր պետական մարմինների անվանումները նշելու անհրաժեշտությունը հիմնավորված չէ:
Ընդունվել է:
Նախագիծը խմբագրվել է:

	2. ՀՀ ազգային անվտանգության ծառայություն
	11.01.2024 թ.

	
	N 11/57

	   «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները.

   1. Հավելվածի 5-րդ կետում հայտի մեջ ներառվող մանրամասներում նպատակահարմար է նախատեսել նաև օդալուսանակարահանման աշխատանքների եղանակների ու դրանց իրականացման համար օգտագործվող տեխնիկական միջոցների մասին տեղեկություններ:

   Միաժամանակ, հաշվի առնելով, որ «Տարածական տվյալների մասին» օրենքի 9-րդ հոդվածի 9-րդ մասի համաձայն՝ Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքներն իրականացվում են Կառավարության սահմանած կարգով՝ լիազոր մարմնի թույլտվության հիման վրա, անհրաժեշտ կլինի նշված կարգի նախագիծը ևս համաձայնեցնել Ազգային անվտանգության ծառայության հետ:

   2. 9-րդ կետի կապակցությամբ անհրաժեշտ է նախատեսել դրույթ, որպեսզի պաշտպանության և ազգային անվտանգության հարցերը շոշափող հայտերի դեպքում Կադաստրի կոմիտեն պարտադիր հարցմամբ դիմի համապատասխան բնագավառի լիազոր մարմնին՝ կցելով ներկայացված հայտը:

   3. 13-րդ, 14-րդ և 15-րդ կետերն անհրաժեշտ է վերանայել այն տրամաբանությամբ, որ ՀՀ տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման աշխատանքների իրականացման հայտի վերաբերյալ պաշտպանության և ազգային անվտանգության բնագավառի լիազոր մարմինների կողմից տրված բացասական կարծիքը հանդիսանա հայտի մերժման պարտադիր հիմք, և նշված դեպքերում բացառվի տվյալ բնագավառների լիազոր մարմինների կողմից հայտի մերժման համար հիմք հանդիսացած կարծիքները Կադաստրի կոմիտեի կողմից հայտատուին ներկայացնելը:
	Ընդունվել է:
Դրույթը լրամշակվել է:

Ընդունվել է ի գիտություն:
Ընդունվել է:
Կատարվել է համապատասխան փոփոխություն:

Ընդունվել է:
Կատարվել է համապատասխան փոփոխություն:

	3. ՀՀ արտաքին գործերի նախարարություն
	09.01.2024 թ.

	
	N 1111/503-24

	   Հայտնում ենք, որ ՀՀ արտաքին գործերի նախարարությունը «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:


	4. ՀՀ բարձր տեխնոլոգիական արդյունաբերության նախարարություն
	10.01.2024 թ.

	
	N 01/17.2/115-2024

	   Ի պատասխան Ձեր 2023 թվականի դեկտեմբերի 28-ի թիվ ՍԹ/18312-2023 գրության՝ «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» Կառավարության որոշման նախագծի /այսուհետ՝ Նախագիծ/ վերաբերյալ հայտնում ենք հետևյալը.

   1.
Թեև Նախագծով բարելավվում է ոլորտի համակարգումը, հնարավորություն է ստեղծվում օրենսդրորեն բացառելու ՀՀ նույն տարածաշրջաններում օդալուսանկարահանման աշխատանքների կրկնությունը, այնուամենայնիվ, առաջարկում ենք Նախագծում ստույգ նշել, թե որ դեպքերում իրականացվող օդալուսանկարահանումների համար է անհրաժեշտ Կադաստրի կոմիտեի թույլտվությունը (օր․՝ տեղագրական քարտեզների և հատակագծերի ստեղծման նպատակով, գյուղատնտեսական հողերի և մշակաբույսերի խոնավության աստիճանի որոշման, ոռոգման կամ բնապահպանական նպատակներով, անտառները վնասատուներից բուժման, հանքարդյունաբերությունում կատարված աշխատանքների ծավալների որոշման նպատակներով և այլն)։
   2.
Առաջարկում ենք Նախագծի 1-ին կետով հաստատվող հավելվածի /այսուհետ՝ Հավելված/ 3-րդ կետի «Ֆիզիկական կամ իրավաբանական անձանց» բառերից հետո լրացնել «բացառությամբ ՊՈԱԿ-ների և 50 և ավելի տոկոս պետական մասնակցությամբ առևտրային կազմակերպությունների» բառերով, քանի որ նման աշխատանքներ նախատեսված են լինում ՀՀ կառավարության ընթացիկ ծրագրերում, և այդ նյութերի մշակման արդյունքում ստացված տվյալները «Տարածական տվյալների մասին» օրենքի 9-րդ հոդվածի 6-րդ մասի համաձայն՝ Կառավարության սահմանած կարգով տրամադրվում են լիազոր մարմնին»։

   Միաժամանակ, հաշվի առնելով ՀՀ տարածքում ներկայումս տարվող բարձր թույլատրելիության լուծաչափով օդալուսանկարահանման լայնածավալ աշխատանքները, որոնք իրականացվում են անօդաչու թռչող սարքերով (և´ պրոֆեսիոնալ, և´ սիրողական ԱԹՍ-ներով), ինչպես նաև ՀՀ-ում Կադաստրի կոմիտեի կողմից 2013 և 2021 թվականներին իրականացված օդալուսանկարահանման պրակտիկ փորձը, առաջարկում ենք Նախագծում ԱԹՍ-ներով, ուղղաթիռներով, ինքնաթիռներով օդալուսանկարահանում կատարելու թույլտվություն տալու վերաբերյալ կարգավորումներ նախատեսել, մասնավորապես՝ նշել, թե ինչ նպատակների օդալուսանկարահանման աշխատանքների կատարման դեպքում թույլտվություն ստանալու կարիք կառաջանա կամ չի առաջանա:
   3.
Հավելվածի 3-րդ կետից հետո շարադրված վերնագրի անհրաժեշտությունը բացակայում է, քանի որ Հավելվածը բաղկացած է մեկ գլխից: Վերոգրյալով պայմանավորված՝ անհրաժեշտ է հանել նաև «1. ԸՆԴՀԱՆՈՒՐ ԴՐՈՒՅԹՆԵՐ» բառերը:

   4.
Հավելվածի 5-րդ կետում առաջարկում ենք հստակեցնել, թե ՀՀ օրենսդրությամբ սահմանված դեպքերում այլ պետական մարմինների կողմից կոնկրետ ինչ թույլտվություններ պետք է ներկայացվեն և ինչի վերաբերյալ: 
   5.
Հավելվածի 10-րդ և 12-րդ կետերում անհրաժեշտ է հստակեցնել՝ հիշատակված կետերում նշված ժամկետները հաշվարկվելու են օրացույցայի՞ն, թե՞ աշխատանքային օրերով:
   6.
Հավելվածի 15-րդ կետով նախատեսվում են այն պահանջները, որոնք «կարող են» հանդիսանալ հայտի մերժման հիմքեր: Հիշյալ կարգավորման վերաբերյալ առաջարկում ենք հանել «կարող են» բառը և կարգավորումը ձևակերպել բավարար աստիճանի հստակությամբ, ինչը նաև Սահմանադրության 79-րդ հոդվածով ամրագրված որոշակիության սկզբունքի պահանջ է:
	Չի ընդունվել:
   «Տարածական տվյալների մասին» ՀՀ օրենքի 9-րդ հոդվածի 9-րդ մասով այդ դեպքերն արդեն իսկ սահմանված են, որի համաձայն՝ բացառությամբ գիտատեխնիկական և շինարարական աշխատանքների նախագծման նպատակով իրականացվող օդալուսանկարահանման աշխատանքների, Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքներն իրականացվում են Կառավարության սահմանած կարգով՝ լիազոր մարմնի թույլտվության հիման վրա:
Չի ընդունվել:
   Քննարկվող իրավական ակտի կարգավորման ոլորտը համապատասխան սուբյեկտային կազմը սահմանելը չէ, քանի որ այդ հարցն արդեն իսկ կարգավորված է «Տարածական տվյալների մասին» ՀՀ օրենքով:
Չի ընդունվել:
   Իրավական ակտի կարգավորումը ներառում է բացառապես ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերը, և ներկայացված առաջարկությունը ակտի կարգավորման ոլորտից դուրս է:
Ընդունվել է:
«1. ԸՆԴՀԱՆՈՒՐ ԴՐՈՒՅԹՆԵՐ» բառերը հանվել են:

Չի ընդունվել:
Հաշվի առնելով այն հանգամանքը, որ օրենսդրությունը պարբերաբար կարող է ենթարկվել փոփոխությունների՝ կարգավորման ոլորտը չսահմանափակելու նպատակով հղում է կատարված յուրաքանչյուր դեպքում ՀՀ օրենսդրությամբ սահմանված կարգավորումներին:

Ընդունվել է:

Ընդունվել է:
Նախագիծը խմբագրվել է:

	5. ՀՀ էկոնոմիկայի նախարարություն
	15.01.2024 թ.

	
	N 01/445-2024

	   Ի պատասխան Ձեր՝ 2023 թվականի դեկտեմբերի 29-ի թիվ ՍԹ/18312-2023 գրության՝ հայտնում ենք, որ «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն իր լիազորությունների շրջանակում առաջարկություններ և դիտողություններ չունի։
	Ընդունվել է ի գիտություն:


	6. ՀՀ ներքին գործերի նախարարություն
	19.01.2024 թ.

	
	N 43/21/7198-24

	   Ի պատասխան Ձեր 29.12.2023թ. թիվ ՍԹ/18312-2023 գրության՝ ՀՀ ներքին գործերի նախարարությունում քննարկվել է «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան:
	Ընդունվել է ի գիտություն:


	7. ՀՀ շրջակա միջավայրի նախարարություն
	12.01.2024 թ.

	
	N 1/10.2.3/342-2024

	   1. Նախագծով հաստատվող կարգի (այսուհետ՝ Կարգ) 1-ին կետում նախատեսել «Տարածական տվյալների մասին» օրենքի 5-րդ հոդվածի 1-ին մասի 4-րդ կետով և 9-րդ հոդվածի 7-րդ մասով սահմանված բացառությունները,

   2. Կարգի 1-ին կետով նախատեսվում է կարգավորել ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման գործընթացը, սակայն այդպիսի գործընթաց Կարգով նախատեսված չէ, կարգավորվում է միայն  ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման համար թույլտվությունների տրամադրման ընթացակարգը,

   3. Կարգի 2-րդ կետում «բազային» բառից առաջ լրացնել «Հայաստանի Հանրապետության տարածքի վերաբերյալ» բառերը,

   4. Կարգի 5-րդ կետում «օտարերկրյա անձինք» բառերից հետո լրացնել «(այսուհետ` հայտատու)» բառերը, համապատասխանաբար խմբագրելով հաջորդիվ տեքստը,

   5. Կարգով սահմանել նաև հայտի ձևը,
   6. Կարգի 13-րդ կետը՝ «Պետական ոլորտային լիազոր մարմինների կողմից տրամադրված բացասական կարծիքները հիմք չեն հայտը մերժելու համար» ունի պարզաբանման կարիք, քանի որ հակասում է 15-րդ կետի 1-ին ենթակետին,

   7. Կարգի 14-րդ կետում «Հայտի» բառն անհրաժեշտ է փոխարինել «Թույլտվության տրամադրման» բառերով,

   8. Կարգի 15-րդ կետում «Հայտի մերժման հիմքեր կարող են հանդիսանալ» բառերը փոխարինել «Թույլտվության տրամադրման մերժման հիմքերն են՝» բառերով, իսկ եթե ներկայացված հիմքերից մեկի պայմանը բավարար է մերժման համար՝ տարանջատել միջակետով։
	Չի ընդունվել:
Նախագծով արդեն իսկ հղում տրված է վկայակոչված հոդվածներին՝ որպես լիազորող նորմեր, հետևաբար՝ բացակայում է անհրաժեշտությունը ևս մեկ անգամ լրացուցիչ նշելու այն կարգավորումները, որոնք տրված են օրենքով:

Ընդունվել է 

Կատարվել է համապատասխան փոփոխություն:

Ընդունվել է 

Կատարվել է համապատասխան փոփոխություն:

Ընդունվել է 

Կատարվել է համապատասխան փոփոխություն:

Չի ընդունվել:
Օրենքում նման լիազորող նորմը բացակայում է:
Ընդունվել է: 

Կատարվել է համապատասխան փոփոխություն:

Ընդունվել է: 

Կատարվել է համապատասխան փոփոխություն:

Ընդունվել է:
Կատարվել է համապատասխան փոփոխություն:



	8. ՀՀ պաշտպանության նախարարություն
	19.01.2024 թ.

	
	N ՊՆ/510/522-2024

	   2023 թվականի դեկտեմբերի 28-ի Ձեր N ՍԹ/18312-2023 գրության առնչությամբ հայտնում եմ, որ «Ֆիզիկական կամ իրավաբանական անձանց, այդ թվում` օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	9. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	09.01.2024 թ.

N //665-2024

	
	

	   Քննության առնելով «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» Կառավարության որոշման նախագիծը, հայտնում եմ, որ դրա վերաբերյալ առարկություններ չկան:
	Ընդունվել է ի գիտություն:

	10. ՀՀ տարածքային կառավարման և ենթակառուցվածքների նախարարություն
	11.01.2024 թ.

	
	N ԳՍ/14.2/602-2024

	ԱՌԱՋԱՐԿՈՒԹՅՈՒՆՆԵՐ ԵՎ ԴԻՏՈՂՈՒԹՅՈՒՆՆԵՐ

   «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագծի վերաբերյալ

   1.
Առաջարկում ենք որոշմամբ սահմանվելիք Կարգի 5-րդ կետը լրացնել հետևյալ ենթակետով՝ «1) Օդալուսանկարահանման նպատակով օդանավերով, այդ թվում անօդաչու թռչող սարքերով իրականացվող թռիչքները համաձայնեցվում են Քաղաքացիական ավիացիայի կոմիտեի հետ՝ ՀՀ օրենսդրությամբ սահմանված կարգով։»։ 
Միաժամանակ կարծում ենք, որ Կարգի 13-րդ կետի և 15-րդ կետի 1-ին ենթակետի դրույթները փոխհակասական են և առաջարկում ենք 13-րդ կետը հանել։

   2.
Հարկ է նշել, որ մարկշեյդերական միասնական ծառայությունը ենթադրում է ԵԱՏՄ տարածքում, երկրների կողմից միասնական ռեեստրում գրանցված անձանց համար ազատ գործունեության իրականացում, որտեղ լրացուցիչ թույլտվության ստացում չի նախատեսվում: Ներկայացված նախագծում առկա չէ որևէ կարգավորում, որը հիմք կտար բացառել, որ նախագծի ընդունումը որևէ կերպ չի հակասում ԵԱՏՄ մարկշեյդերական ծառայությունների միասնական շուկայի ստեղծման գաղափարին։ Հետևաբար՝ առաջարկվում է այդ մասով նախագծում ներառել համապատասխան կարգավորում։ Հարկ է նշել նաև, որ նախկինում կազմակերպված քննարկումների ընթացքում բազմիցս բարձրաձայնվել է նշված հարցի առկայություն և կայացած քննարկումներին Կադաստրի կոմիտեի ներկայացուցիչը նույնպես ներկա է եղել։

   3.
Նախագծի 6-րդ կետի համաձայն՝ կոմիտեն ուսումնասիրում է ստացված հայտը և կից ներկայացված տեղեկատվությունը՝ դրա ամբողջականությունը և սույն կարգի պահանջներին համապատասխանությունը ստուգելու նպատակով: Անհամապատասխանության դեպքում եռօրյա ժամկետում վերադարձնում է լրամշակման։ Սակայն կարգում նշված չէ, որոնք են այդ պահանջները, որոնք պետք է ապահովվեն հայտը ներկայացնելուց, ինչպես նաև անորոշ է գրված վերադարձնելու հիմքերը, որը հակասում է իրավական որոշակիության սկզբունքին։ 

   4.
Նախագծի 13-րդ կետում սահմանված է, որ պետական ոլորտային լիազոր մարմինների կողմից տրամադրված բացասական կարծիքները հիմք չեն հայտը մերժելու համար, իսկ 15-րդ կետում նշված մերժման հիմքերը կիրառելու համար տրված է հայեցողական լիազորություն։ Գտնում ենք, որ հատկապես խնդրահարույց է տվյալների պաշտպանության և ազգային անվտանգության նկատառումներից ելնելով հայտը մերժելու հայեցողական լիազորություն վերապահելը, ուստի գտնում ենք, որ պետք է սահմանվեն որոշակի դեպքերը, որոնց առկայության պարագայում հայտի մերժում կհանդիսանա իմպերատիվ պահանջ։

   5.
Գտնում ենք նաև, որ վերադարձման և մերժման հիմքերը պետք է հստակեցվեն և դարձվեն որոշակի՝ կամայականության սկզբունքի խախտումներից խուսափելու և իրավական որոշակիության սկզբունքը ապահովելու նպատակով։
   Միաժամանակ տեղեկացնում ենք, որ նախագիծը քննարկվում է էներգահամակարգի ընկերությունների հետ և վերջիններից առաջարկներ ստանալու դեպքում կներկայացնենք լրացուցիչ տեղեկատվություն:
	Չի ընդունվել:
Նախագծով արդեն իսկ հղում է կատարվում օրենսդրական պահանջներին՝ նշելով, որ ՀՀ օրենսդրությամբ սահմանված դեպքերում անհրաժեշտ է ներկայացնել այլ պետական մարմինների կողմից տրամադրված թույլտվությունները:

Ընդունվել է:

Կատարվել է համապատասխան փոփոխություն:
Չի ընդունվել:
Առաջարկությունը քննարկվող իրավական ակտին վերաբերելի չէ:
Չի ընդունվել:
Նախագծով հստակ կարգավորված են քննարկվող իրավահարաբերությունները:

Ընդունվել է:
Կատարվել է համապատասխան փոփոխություն:

Ընդունվել է:
Կատարվել է համապատասխան փոփոխություն:

Ընդունվել է ի գիտութուն:

	11. ՀՀ քաղաքաշինության կոմիտե
	10.01.2024 թ.

	
	N 01/11.4/241-2024

	«Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի 13-րդ և 15-րդ կետի 1-ին ենթակետերն իրարամերժ են, քանի որ առաջին դեպքում նշված է, որ պետական ոլորտային լիազոր մարմինների կողմից տրամադրված բացասական կարծիքները հիմք չեն հայտը մերժելու համար, մյուս դեպքում նշվում է, որ հայտի մերժման հիմքեր կարող են հանդիսանալ ոլորտային լիազոր մարմինների կողմից տրամադրված կարծիքները: Ուստի առաջարկում ենք Նախագծից հանել 13-րդ կետը:
	Ընդունվել է:
Նախագիծը խմբագրվել է: 


	12. ՀՀ ֆինանսների նախարարություն
	15.01.2024 թ.

	
	N 01/11-1/523-2024

	   ՀՀ ֆինանսների նախարարությունն ուսումնասիրել է «Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագիծը և հայտնում է հետևյալը.

Նախագծի 1-ին կետով հաստատվող կարգի 13-րդ կետի համաձայն՝ պետական ոլորտային լիազոր մարմինների կողմից տրամադրված բացասական կարծիքները հիմք չեն վերը նշված աշխատանքների իրականացման թույլտվություն ստանալու համար ներկայացված հայտը մերժելու համար, իսկ կարգի 15-րդ կետի 1-ին ենթակետի համաձայն՝ հայտի մերժման հիմքեր կարող են հանդիսանալ ոլորտային լիազոր մարմինների կողմից տրամադրված կարծիքները։ Ստացվում է, նշված կետերի բովանդակությունը հակասում է միմյանց, ինչը հստակեցման կարիք ունի:
	Ընդունվել է: 

Կատարվել է համապատասխան փոփոխություն:



	13. ՀՀ արդարադատության նախարարություն
	20.02.2024 թ. N /27.4/6825-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագծի վերաբերյալ

«Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերի կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
	

	1. Նախագծի վերնագրում և ամբողջ տեքստում «թույլտվության տրամադրման կամ մերժման հիմքերի կարգը» բառերն անհրաժեշտ է փոխարինել «թույլտվության տրամադրման կամ մերժման հիմքերը և կարգը» բառերով՝ նկատի ունենալով «Տարածական տվյալների մասին» օրենքի 5-րդ հոդվածի 1-ին մասի 4-րդ կետի դրույթները:
	Ընդունվել է:
Նախագծի վերնագրում և ամբողջ տեքստում «թույլտվության տրամադրման կամ մերժման հիմքերի կարգը» բառերը փոխարինվել են «թույլտվության տրամադրման կամ մերժման հիմքերը և կարգը» բառերով:

	2. Նախագծով հաստատված Կարգի (այսուհետ՝ Կարգ) 1-ին կետում «կարգավորվում է» բառերն անհրաժեշտ է փոխարինել «կարգավորվում են» բառերով, իսկ «տրամադրման կամ մերժման հիմքերը» բառերը փոխարինել «տրամադրման կամ մերժման հետ կապված հարաբերությունները» բառերով, քանի որ ներկայացված Կարգով սահմանվում են ոչ միայն թույլտվության տրամադրման կամ մերժման հիմքերը, այլ նաև թույլտվության տրամադրման կամ մերժման ընթացակարգը:
	Ընդունվել է:
Նախագծի կարգի 1-ին կետում կատարվել են փոփոխություններ:

	3. Կարգի 4-րդ կետի և 12-րդ կետի 2-րդ նախադասությունները բովանդակային առումով կրկնում են միմյանց, ուստի անհրաժեշտ է վերանայել նշված դրույթները՝ բացառելով իրավական նորմերի անհիմն կրկնությունները: Հիշյալ դիտարկումը բխում է «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջներից:
	Ընդունվել է:
Նախագծի Կարգի 4-րդ և 12-րդ կետերը խմբագրվել են:

	4. Կարգի 15-րդ կետի համաձայն՝ թույլտվության տրամադրման մերժման հիմքեր կարող են հանդիսանալ․
   1)  ոլորտային լիազոր մարմինների կողմից տրամադրված կարծիքները,

   2) տվյալների պաշտպանության և ազգային անվտանգության նկատառումները,

   3) ստեղծվող և հավաքագրվող տարածական տվյալների կրկնելիությունը՝ առկայությունը պետական տարածական տվյալների ֆոնդում։

Այս առումով հայտնում ենք, որ «մերժման հիմքեր կարող են հանդիսանալ» ձևակերպումը խնդրահարույց է և հակասում է Կարգի 13-րդ հոդվածի պահանջներին, որոնց համաձայն՝ պետական ոլորտային լիազոր մարմինների կողմից տրամադրված բացասական կարծիքները հայտը մերժելու համար պարտադիր հիմք չեն հանդիսանում, բացառությամբ պաշտպանության և ազգային անվտանգության բնագավառի լիազոր մարմինների և Քաղաքացիական ավիացիայի կոմիտեի կողմից տրված բացասական կարծիքների, որոնք հայտը մերժելու պարտադիր հիմք են:
Բացի այդ, հայտնում ենք, որ «կարող են» և այլ համանման ձևակերպումները կարող են հանգեցնել լիազորությունների հայեցողական լայն շրջանակի, ինչը դրսևորվում է որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռելու և վարքագծի տարբերակների միջև սեփական հայեցողությամբ ընտրություն կատարելու միջոցով` առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը:

Ելնելով վերոգրյալից՝ նախագծի հիշյալ կարգավորումներն անհրաժեշտ է վերանայել՝ բացառելով ներքին հակասությունները և ոչ հստակ ձևակերպումները:
	Ընդունվել է:

Նախագծի կարգի 13-րդ կետը հանվել է և 14-րդ կետը խմբագրվել է (Նախագծի 12-րդ կետ):


	14. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	27.03.2024 թ. N 02/12.63/11197-2024

	ԵԶՐԱԿԱՑՈՒԹՅՈՒՆ

«Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերը և կարգը սահմանելու մասին» Կառավարության որոշման նախագծի (այսուհետ՝ նախագիծ) վերաբերյալ

1. Նախագծի վերաբերյալ առկա են հետևյալ նկատառումները.

Նախագծով հաստատվող կարգի (այսուհետ՝ Կարգ) 5-րդ կետի համաձայն՝ «Ֆիզիկական կամ իրավաբանական անձինք, ներառյալ օտարերկրյա անձինք այսուհետ՝ հայտատու, պետք է ներկայացնեն հայտ աշխատանքները սկսելուց առնվազն 15 աշխատանքային օր առաջ»։ Իսկ 6-րդ կետով էլ սահմանված է, որ «Կոմիտեն ուսումնասիրում է ստացված հայտը և կից ներկայացված տեղեկատվությունը (...)»: Արդյուքնում, մի դեպքում սահմանվել է, որ համապատասխան աշխատանքների իրականացման համար անհրաժեշտ է ներկայացնել միայն հայտ, իսկ մյուս դեպքում դիտարկվել է նաև հայտին կից ներկայացման այլ տեղեկատվության պահանջ: Ուստի, առաջարկում ենք հստակեցնել:
	Ընդունվել է:

Նախագծի 5-րդ կետում կատարվել է համապատասխան լրացում:

	2.Կարգի 10-րդ կետով սահմանվել է, որ Կոմիտեի կողմից «հարցումը ուղարկելուց հետո ոլորտային լիազոր մարմինը ուսումնասիրում է ներկայացված նյութերը (փաստաթղթերը) և 5 աշխատանքային օրվա ընթացքում տալիս է կարծիք՝ նշելով կողմ կամ դեմ լինելու հանգամանքը»։ Առաջարկում ենք վերանայել նշված ձևակերպումը Կարգի 11-րդ կետի տրամաբանության մեջ՝ առավել հստակեցնելով համապատասխան դրույթը, քանի որ պարզ չէ, թե ներկայացված կարծիքը ինչպես է գնահատվելու որպես դեմ կամ կողմ:
	Ընդունվել է:
Նախագծի 10-րդ կետը խմբագրվել է, որի արդյունքում կողմ կամ դեմ լինելու հանգամանքի վերաբերյալ դրույթը հստակեցվել է:



	3. Կարգի 14-րդ կետով սահմանվել են թույլտվության տրամադրման մերժման հիմքերը և 4-րդ ենթակետով նշվել է, որ մերժման հիմքեր են հանդիսանում, ի թիվս այլնի, «սույն կարգի 8-րդ, 9-րդ կետերով սահմանված աշխատանքների կատարման և առկայության դեպքում՝ ոլորտային լիազոր մարմինների կողմից ստացված կարծիքների վերլուծության արդյունքում Կոմիտեի կողմից տրված բացասական եզրակացությունը»։ Առաջարկում ենք քննարկել ոլորտային լիազոր մարմինների կողմից ներկայացված դիրքորոշումը թույլտվության տրամադրման կամ մերժման համար պահանջ սահմանելու նպատակահարմարության հարցը նույնպես:
	Ընդունվել է:
Նախագծից հանվել է 14-րդ կետը:


	15. ՀՀ վարչապետի աշխատակազմի իրավաբանական վարչություն
	

	ԵԶՐԱԿԱՑՈՒԹՅՈՒՆ

«Ֆիզիկական կամ իրավաբանական անձանց, այդ թվում՝ օտարերկրյա, գործունեության արդյունքներով Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքման, ինչպես նաև Հայաստանի Հանրապետության տարածքում տարածական տվյալների ստեղծման նպատակով օդալուսանկարահանման աշխատանքների իրականացման համար թույլտվության տրամադրման կամ մերժման հիմքերը և կարգը սահմանելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ

1.Նախագծի մի շարք դրույթներ դուրս են սույն որոշման նախագծի կարգավորման առարկայի շրջանակից (օրինակ՝ հավելվածի 2-րդ, 3-րդ, 4-րդ կետեր):
	Ընդունվել է:

Նախագծի հավելվածի 2-րդ կետը հանվել է,  իսկ 3-րդ և 4-րդ կետերի բովանդակությունը համապատասխանեցվել է Կարգի վերնագրին:

	2.Նախագծի հավելվածի 11-րդ կետի համաձայն՝ հայտի վերաբերյալ բացասական կարծիքի պարագայում ոլորտային լիազոր մարմինը պարտավոր է ներկայացնել մերժման ամբողջական հիմքերը: Մինչդեռ նման ձևակերպումից պարզ չէ, թե ինչ մերժման հիմքերի մասին է խոսքը այն պարագայում, երբ տրամադրվում է կարծիք:
	Ընդունվել է:

Կատարվել է համապատասխան փոփոխություններ՝ նախագծի հավելվածի 11-րդ կետը հանվել է:


	3.Նախագծի հավելվածի 12-րդ կետի համաձայն՝ թույլտվությունը տրվում է հայտում նշված ժամկետներում իրականացվող աշխատանքների ամբողջ ծավալի համար՝ անկախ դրանց ավարտման ժամկետից, մինչդեռ ժամկետի վերաբերյալ կարգավորումը անհասկանալի է և լրացուցիչ պարզաբանման կարիք ունի:
	Ընդունվել է:

Նախագծի 12-րդ կետը խմբագրվել է: 

	4.Նախագծի հավելվածի 14-րդ կետով սահմանվող թույլտվության տրամադրման մերժման հիմք է հանդիսանում նաև տվյալների պաշտպանության նկատառումը, մինչդեռ պարզ չէ, թե ինչ պետք է հասկանալ տվյալների պաշտպանություն ասելով:
	Ընդունվել է:

Նախագծի հավելվածի 14-րդ կետը (Նախագծի 12-րդ կետ) խմբագրվել է՝ տվյալների պաշտպանության և անվտանգության նկատառումների կետը հանվել է:


	5.Նախագծի հավելվածի 14-րդ կետի համաձայն՝ թույլտվության տրամադրման մերժման հիմքերից է նաև տվյալների պաշտպանության և ազգային անվտանգության նկատառումները, սակայն նման դրույթի ամրագրման անհրաժեշտությունը անհասկանալի է՝ հաշվի առնելով նույն կետի 3-րդ ենթակետում ամրագրված մերժման հիմքը:
	Ընդունվել է:

Նախագծի հավելվածի 14-րդ կետը (Նախագծի 12-րդ կետ) խմբագրվել է՝ տվյալների պաշտպանության և անվտանգության նկատառումների կետը հանվել է:
 

	6.Նախագծի հավելվածի 14-րդ կետի 4-րդ ենթակետի ամրագրման անհրաժեշտությունը խնդրահարույց է, հաշվի առնելով այն հանգամանքը, որ այդ հիմքը կլանվում է թվարկված մյուս հիմքերի մեջ:
	Ընդունվել է:

Նախագծի հավելվածի 14-րդ կետը (Նախագծի 12-րդ կետ) խմբագրվել է՝ 4-րդ ենթակետը հանվել է:

